
1. Trosolwg  
1.1 Mae’r canllawiau hyn yn helpu darparwyr gwasanaethau sy’n cael eu rheoleiddio gan 

Ddeddf Diogelwch Ar-lein 2023 (‘y Ddeddf’) i gydymffurfio â’u dyletswyddau yn y Ddeddf 
yng nghyswllt asesiadau mynediad plant.  

1.2 Mae’n rhaid i bob gwasanaeth defnyddiwr-i-ddefnyddiwr (‘U2U’) a gwasanaeth chwilio sy’n 
cael eu rheoleiddio (‘gwasanaethau Rhan 3’ gyda’i gilydd1)) gynnal asesiadau mynediad 
plant.2  

1.3 Mae asesiad o fynediad plant yn broses i ganfod a yw plant yn debygol o gael mynediad at 
wasanaeth.3  Yn y Ddeddf mae plentyn yn cael ei ddiffinio fel rhywun o dan 18 oed.  

1.4 Rydym yn rhagweld y bydd plant yn debygol o gael mynediad, o fewn ystyr y Ddeddf, at y 
rhan fwyaf o wasanaethau Rhan 3 nad ydynt yn defnyddio dulliau sicrwydd oedran 
effeithiol iawn.4   

1.5 Efallai eich bod eisoes wedi asesu a yw plant yn debygol o gael mynediad at wasanaeth fel y 
nodir yng Nghod Plant Swyddfa'r Comisiynydd Gwybodaeth at ddibenion cydymffurfio â 
rheoliadau diogelu data.5 Sylwch fod gofynion cyfraith diogelu data yn wahanol, a bydd 
angen i chi gynnal asesiad mynediad plant ar wahân, er efallai y byddwch yn gallu defnyddio 
tystiolaeth a dadansoddiad tebyg ar gyfer y ddau.  

1.6 Bydd y canllawiau hyn yn helpu darparwyr gwasanaethau i ddeall eu dyletswyddau mewn 
perthynas ag asesiadau o fynediad plant a sut gallant gynnal asesiadau o fynediad plant.6 
Dylai cynnal asesiadau mynediad plant fod yn ymarfer syml i’r rhan fwyaf o ddarparwyr.  

1.7 Bydd gwasanaethau Rhan 3 sy’n dod i’r casgliad bod plant yn debygol o gael mynediad yn 
dod o fewn cwmpas y dyletswyddau diogelwch plant yn y Ddeddf. Mae hyn yn golygu bod 
yn rhaid iddynt: 

• cynnal asesiadau risg i blant (i gael rhagor o fanylion, gweler [Canllawiau Asesiad Risg i 
Blant]7); a 

• cymryd camau i gydymffurfio â’r dyletswyddau diogelwch perthnasol sy’n amddiffyn plant (i 
gael rhagor o fanylion, gweler [Codau Diogelwch Plant]8). 

 
1 Adran 4(3) o’r Ddeddf.  
2 Fel sy’n ofynnol o dan adran 36 o’r Ddeddf. 
3 Mae Adran 35 o'r Ddeddf yn diffinio “asesiad o fynediad plant”; mae Adran 37 o'r Ddeddf yn egluro ystyr 
“plant yn debygol o gael mynediad”.  
4 Adran 35(2) o’r Ddeddf. 
5 Swyddfa'r Comisiynydd Gwybodaeth (ICO), 2023. Canllawiau plant yn debygol o gael mynediad. Ni ddylid 
tybio bod unrhyw beth yn y canllawiau hyn yn rhoi sylw ar ofynion cyfraith diogelu data. 
6 Mae adran 52(3)(b) o’r Ddeddf yn mynnu bod Ofcom yn llunio canllawiau i wasanaethau Rhan 3 i’w helpu i 
gydymffurfio â’u dyletswyddau sy’n ymwneud ag asesiadau o fynediad plant. 
7 Mae ein Canllawiau Asesiadau Risg i Blant yn cael eu cyhoeddi yn Atodiad 6 ein Hymgynghoriad Mai 2024 ar 
Amddiffyn Plant rhag Niwed Ar-lein (‘Ymgynghoriad Mai 2024’). Byddwn yn diweddaru’r canllawiau hyn gan 
gyfeirio at fersiwn derfynol ein Canllawiau Asesiadau Risg i Blant pan fyddant yn cael eu cyhoeddi. 
8 Mae ein Codau Diogelwch Plant drafft yn cael eu trafod yng Nghyfrol 5 ein Hymgynghoriad Mai 2024 a’u 
cyhoeddi yn Atodiad 7 (gwasanaethau U2U) ac Atodiad 8 (gwasanaethau chwilio) ein Hymgynghoriad Mai 
2024. Byddwn yn diweddaru’r canllawiau hyn gan gyfeirio at fersiynau terfynol ein Codau Diogelwch Plant pan 
fyddant yn cael eu cyhoeddi. 

https://cy.ico.org.uk/for-organisations/uk-gdpr-guidance-and-resources/childrens-information/childrens-code-guidance-and-resources/likely-to-be-accessed-by-children/
https://www.ofcom.org.uk/cy/online-safety/protecting-children/consultation-protecting-children-from-harms-online/?language=cy
https://www.ofcom.org.uk/cy/online-safety/protecting-children/consultation-protecting-children-from-harms-online/?language=cy

1.8 Mae Ffigur 1 yn rhoi trosolwg lefel uchel o bob cam o asesiad mynediad plant:  

Ffigur 1: Cynnal asesiad mynediad plant  

